
[bookmark: 1]CYNGOR CEFN GWLAD CYMRU 
COUNTRYSIDE COUNCIL FOR WALES 
 
DISGRIFIAD SAFLE O DDIDDORDEB GWYDDONOL ARBENNIG 
 
CASTELL-NEDD PORT TALBOT  

 

HAFOD WENNOL GRASSLAND 

 
Dyddiad Hysbysu:   

 

1993 

 
Cyfeirnod Grid Cenedlaethol:  

SN 678093 

 
Mapiau Ordnans: 

 

 

1:50,000 Rhif taflen: 159 

 

 

 

 

 

 

1:25,000 Rhif taflen: SN60 

 
Arwynebedd y Safle:  

 

18 ha 

 
Disgrifiad: 
 
Cyfres  helaeth  o  ddolydd  gwair,  porfeydd  a  thir  pori  garw  yw  Glaswelltiroedd  Hafod 
Wennol, oddeutu 6 km i’r de-ddwyrain o Rydaman. Gorwedd y safle ar uchder o 210-260 
metr ar Fynydd y Betws a chaiff ei ddraenio gan Nant Melyn, llednant blaenddwr i Afon 
Clydach  Isaf.  Mae’r  rhan  fwyaf  o’r  tir  ar  oleddf  graddol  i’r  de  ac  yn  cynnal  podsolau 
coch  a  phriddoedd  gleiedig  sy’n  tarddu  o  glog-glai  ar  ben  tywodfaen  Mesurau  Pennant 
Uchaf.  
 
Mae’r  dolydd  a’r  porfeydd  hyn  wedi’u  rheoli  ers  achau  gan  ddefnyddio  dulliau  ffermio 
traddodiadol, a dyma’r drydedd enghraifft fwyaf o laswelltir niwtral iseldirol  yn hen sir 
Gorllewin Morgannwg a hen Fwrdeistref Llanelli. Mae glaswelltir heb ei wella o’r math 
a’r ansawdd hwn, yn cynnal amrediad mor eang o rywogaethau planhigion anghyffredin, 
yn fwyfwy prin yng Nghymru. 
 
Ceir amrediad eang o gynefinoedd glaswelltir a mign o fewn y safle gan gynnwys dolydd 
gwair sych, porfeydd a blaguriadau brwyn, mignedd glaswellt y bwla, gyda darnau llai o 
ddôl  ffen  a  chors.  Cyfoethogir  y  patrymau  cynefin  hyn  gan  bresenoldeb  perthi  a 
phrysgwydd gwasgaredig, gyda choetiroedd llydanddail ar yr ymylon. 
 
Mae oddeutu hanner y safle (9.8 ha) yn laswelltir niwtral sych gyda mannau blagurog lle 
mae  rhonwellt  y  ci  cribog  Cynosurus  cristatus  a  phengaled  Centaurea  nigra  yn 
nodweddiadol, 
ynghyd â maeswellt cyffredin Agrostis canillaris a pherwellt y gwanwyn Anthoxanthum 
odoratum,  ac  amrediad  eang  o  lysiau  cysylltiedig  yn  cynnwys  ytbys  y  ddôl  Lathyrus 
pratensis,  llygaid  llo  mawr  Leucanthemum  vulgare,  peradyl  garw  Leontodon  hispidus, 
cribell felen Rhinanthus minor a thegeirian brych Dactylorhiza fuchsii. 
 
Ymysg  y  rhywogaethau  planhigion  nodedig  a  gofnodwyd  yn  y  gymuned  hon  mae 
tegeirian  llydanddail  y  gors  Dactylorhiza  majalis,  tegeirian  llydanwyrdd  Platanthera 



[bookmark: 2]chlorantha,  tafod  y  neidr  Ophioglossum  vulgatum,  hesg  gwelwlas  Carex  pallescens, 
llysyrlys Sanquisorba officinalis, eithin y gath Genista anglica a charwe troellog Carum 
verticillatum.  
 
Dominyddir  gweddill  y  safle  i  raddau  helaeth  gan  gymunedau  mign  o  laswellt  y  bwla 
Molinia caerulea, yn aml gyda grug deilgroes Erica tetralix, sy’n nodweddiadol o fannau 
lleithach lle nad yw’r draeniad cystal. Ceir ambell glwt bach o ddôl ffen yn y tiroedd pori 
garw  hyn,  gan  greu  trawsnewidiadau  tyfiant  diddorol  yn  ddibynnol  ar  y  patrymau 
draenio.  Ymhlith  y  rhywogaethau  ychwanegol  gwerth  eu  nodi  a  gofnodwyd  yma  mae 
ysgall y ddôl Cirsium dissectum. 
 
Cofnodwyd glöyn brith y gors Eurodryas aurinia ar y safle hwn hefyd. 
 
 




    

  

  
